
Eitem  Gweithredu 
gan 

 Yn Bresennol: Roger Lewis (yn y Gadair); Carol Bell (Is-lywydd); Hywel John (Trysorydd); Catherine Duigan; 
Madeleine Havard; Gwyneth Hayward; Carys Howell; Rachel Hughes; Robert Humphreys; Kay Andrews; Hywel 
Ceri Jones; Abigail Lawrence; Richard Thomas; Cai Wilshaw; Freya Stannard; David Anderson, Cyfarwyddwr 
Cyffredinol; Nia Williams, Cyfarwyddwr Dysgu a Rhaglenni Cyhoeddus; Nia Elias, Cyfarwyddwr Datblygu 
Busnes; Phil Bushby, Cyfarwyddwr Adnoddau Corfforaethol; Kath Davies, Cyfarwyddwr Casgliadau ac Ymchwil; 
Janice Lane, Cyfarwyddwr Profiad Ymwelwyr a Llewellyn Goff, Uwch Swyddog Gweinyddol Polisi a Materion 
Cyhoeddus. 
 
Yn bresennol: Catrin Taylor, Pennaeth Marchnata a Chyfathrebu; Manon Edwards Ahir, Pennaeth Cynllunio a 
Materion Cyhoeddus; Elizabeth Connolly, Pennaeth Adnoddau Dynol; Ciara Hand, Rheolwr Cynllunio Strategol; 
Grace Todd, Cydlynydd Strategaeth; Nicola Guy, Dirprwy Gyfarwyddwr, Diwylliant a Chwaraeon, Llywodraeth 
Cymru ac Ioan Davies, Cyfieithydd.  
 

 

 Datganiadau o Fuddiant – Ni dderbyniwyd dim  
 Yn Sesiwn Gaeedig y cyfarfod, trafododd y Bwrdd: Ehangu Ymgysylltu, Benthyciadau Rhyngwladol a Dad-

dderbyn / Gwaredu. 
 
Ar yr adeg hon agorwyd y cyfarfod i'r cyhoedd. Roedd tri aelod o'r cyhoedd yn bresennol. 
 

 

1.  Croeso ac Ymddiheuriadau 
1.1 Croesawodd Roger Lewis bawb i'r cyfarfod. Croesawyd Fiona McLees, Gwendolyn Williams (Cyfeillion 

yr Amgueddfa) a Kirsty Warner i'r cyfarfod fel sylwedyddion. Cafwyd ymddiheuriadau gan Michael Prior, 
Ymddiriedolwr a Neil Wicks; Dirprwy Gyfarwyddwr / Prif Swyddog Gweithredu. Estynnodd y pwyllgor eu 
dymuniadau gorau i Neil Wicks; Dirprwy Gyfarwyddwr / Prif Swyddog Gweithredu. 

 

 

2.  Yr Ymatebion a'r Camau Gweithredu o gyfarfod Bwrdd yr Ymddiriedolwyr a gynhaliwyd ar 16 Rhagfyr 
2021. 

2.1 Penderfynwyd: Yn unol â hynny, ac nad oedd unrhyw sylwadau ychwanegol. 
 

 

3.  Adroddiad y Cyfarwyddwr Cyffredinol 
3.1 Derbyniwyd: Papur gan y Cyfarwyddwr Cyffredinol. 

 
3.1.1 Loteri Cod Post y Bobl 

3.1.1.1 Adroddwyd: Tynnodd y Cyfarwyddwr Cyffredinol sylw at y ffaith bod Amgueddfa Cymru wedi 
cael gwahoddiad i wneud cais am arian ychwanegol gan Loteri Cod Post y Bobl ac o 
ganlyniad, wedi dyblu ei lefel arferol o gyllid yn llwyddiannus.  
 

3.2 Penderfynwyd: Yn unol â hynny, a bod y diweddariadau wedi'u nodi. 
 

 

4.  Strategaeth 2030 
4.1 Derbyniwyd: Papur gan y Cyfarwyddwr Cyffredinol, yr Uwch Dîm Gweithredol, a'r Tîm Strategaeth. 

 
4.2 Adroddwyd: Nododd y Cyfarwyddwr Cyffredinol fod y Strategaeth wedi ymgorffori'r Llythyr Cylch Gwaith 

diweddar gan Lywodraeth Cymru, y Rhaglen Lywodraethu, y Cytundeb Cydweithredu rhwng Llafur 
Cymru a Phlaid Cymru ac argymhellion yr adroddiadau Ehangu Ymgysylltu. Ail-bwysleisiodd 
Cydgysylltydd y Strategaeth fod Strategaeth 2030 yn seiliedig ar ymgynghori helaeth â staff, y cyhoedd 
a Deddf Cenedlaethau'r Dyfodol. Ychwanegwyd nad oedd angen unrhyw ddiwygiadau sylweddol. 
 

4.3 Eglurodd y Rheolwr Cynllunio Strategol bod Strategaeth 2030 wedi'i datblygu yn Gymraeg ac yn 
Saesneg ac yn defnyddio dull lluosieithol. Fe'i datblygwyd gan ddefnyddio'r canllawiau Brand newydd, 
tôn y llais, gan ddefnyddio iaith agored a chroesawgar ac roedd fersiwn law-fer o'r ymrwymiadau ar 
gael.  
 

4.4 Yn dilyn cymeradwyaeth y Pwyllgor, byddai dyluniad y Strategaeth, fersiynau iaith arwyddion Prydain a 
Hawdd eu Darllen yn cael eu cwblhau. 
 

4.5 Gofynnwyd i'r Pwyllgor gymeradwyo'r chwe ymrwymiad: 
4.5.1 Ymrwymiad 1: Cododd y Pwyllgor faterion testunol yn ymwneud â chynrychiolaeth a defnyddio'r 

term datgarboneiddio. Cytunwyd y byddai'r sylwadau'n cael eu cynnwys yn y ddogfen. 
4.5.2 Ymrwymiad 2: Cymeradwywyd. 
4.5.3 Ymrwymiad 3: Cymeradwywyd cynnwys y term datgarboneiddio, gan ei fod yn cyd-fynd yn well â 

pholisi Llywodraeth Cymru. 
4.5.4 Ymrwymiad 4: Cymeradwywyd. 

4.5.5 Ymrwymiad 5: Cymeradwywyd. 
4.5.6 Ymrwymiad 6: Awgrymodd y Cyfarwyddwr Cyffredinol y dylid cynnwys Affrica fel rhan o 

bartneriaethau rhyngwladol, gan y byddai Amgueddfa Cymru yn croesawu ymchwilwyr 
Affricanaidd drwy waith gyda Museum Fur Natur. 

 
4.6 Rhannodd y Pennaeth Marchnata a Chyfathrebu fod lansiad mewnol ac allanol y Strategaeth a'r Brand 

wedi'i ystyried, ond bod yr amseru'n parhau i fod yn hanfodol. Ychwanegodd y Pennaeth Cynllunio a 
Materion Cyhoeddus fod rhanddeiliaid allweddol a chysylltiadau allanol yn ymwybodol o fwriad 
Amgueddfa Cymru i lansio Strategaeth newydd a'i chyfeiriad. 

 
4.7 Penderfynwyd: Yn unol â hynny, a bod Strategaeth 2030 a'r Brand yn cael sêl bendith a chefnogaeth 

lawn Bwrdd yr Ymddiriedolwyr. Diolchwyd i Gydgysylltwyr y Strategaeth, yr Uwch Dîm Gweithredol a 
phawb sy'n ymwneud â'i datblygiad. 
 

5.  Cynllunio 
5.1 Cynllun Gweithredol Drafft 2022-23 

5.1.1 Derbyniwyd: Cynllun gan yr Uwch Dîm Gweithredol a'r Rheolwr Cynllunio Strategol. 
 

5.1.2 Adroddwyd: Rhannodd y Pennaeth Cynllunio a Materion Cyhoeddus fod Llywodraeth Cymru 
wedi awgrymu Dangosyddion Perfformiad Allweddol posibl ar gyfer aliniad ychwanegol â'r 
Llythyr Cylch Gwaith. Byddai'r dangosyddion perfformiad allweddol yn cael eu hymgorffori yn 
nangosyddion presennol Amgueddfa Cymru. 

 
5.1.3 Holodd y Pwyllgor a oedd Amgueddfa Cymru wedi bod yn ddigon trwyadl yn ei hymateb a bod 

angen iddi arwain a bod yn allweddol wrth newid, fel rhan o'r dadansoddiad o'r hinsawdd 
(Ymrwymiad 3). Argymhellwyd y dylai Amgueddfa Cymru ymuno â phroject Coedwig 
Genedlaethol Cymru. 

 
5.1.4 Nododd y Dirprwy Gyfarwyddwr, Diwylliant a Chwaraeon, Llywodraeth Cymru nad oedd 

Llywodraeth Cymru wedi rhoi sylwadau ar y Cynllun Gweithredol Drafft eto, ond ar yr olwg 
gyntaf, teimlwyd y gellid rhoi mwy o bwyslais ar yr Oriel Gelf Gyfoes Genedlaethol yn y cynllun. 
Roedd yr Uwch Dîm Gweithredol a'r Dirprwy Gyfarwyddwr, Diwylliant a Chwaraeon i drafod yn 
fanylach er mwyn sicrhau ei fod yn cyd-fynd â'r Rhaglen Lywodraethu. 

 
5.1.5 Penderfynwyd: Yn unol â hynny, a bod y Cynllun Gweithredol Drafft wedi'i gymeradwyo mewn 

egwyddor, yn amodol ar drafodaeth bellach fel y'i nodwyd i'w weithredu uchod. 
 

 
 
 
 
 
 
 
 
 
 
 
 
 
 
SET / NG 

6.  Cydraddoldeb 
6.1 Adroddiad Cydraddoldeb Blynyddol  

6.1.1 Derbyniwyd: Adroddiad gan y Rheolwr Adnoddau Dynol. 
 
6.1.2 Adroddwyd: Nododd y Cyfarwyddwr Adnoddau Corfforaethol fod yr adroddiadau i fod i gael eu 

cyhoeddi ar ddiwedd blwyddyn ariannol 2021/2022. Nodwyd bod yr adroddiad yn rhagddyddio'r 
gwaith a wnaed fel rhan o'r Adroddiadau a'r Cynllun Gweithredu Ehangu Ymgysylltu, fodd 
bynnag, cyfeiriwyd at y ddau ohonynt ar ddechrau'r adroddiad. 

 
6.1.3 Diolchodd y Cyfarwyddwr Adnoddau Corfforaethol i’r Pennaeth Adnoddau Dynol a'r Rheolwr 

Adnoddau Dynol (Kristina Enticott) am gynhyrchu'r adroddiad a'r amcanion. Canmolodd y 
Pwyllgor yr adroddiad cynhwysfawr ond teimlai y gallai Amcan 6 ganolbwyntio mwy ar 'symud at 
ddarparu rhaglenni’n ddigidol'. Rhannodd y Pennaeth Adnoddau Dynol y byddai'r adroddiad 
nesaf yn adlewyrchu pandemig COVID a'r angen cynyddol am raglennu digidol yn ogystal â 
chyfeiriad at dlodi digidol. 

 
6.1.4 Penderfynwyd: Yn unol â hynny, a bod yr adroddiad wedi ei gymeradwyo. 

 
6.2 Amcanion Cydraddoldeb Strategol 

6.2.1 Derbyniwyd: Cynllun gan y Rheolwr Adnoddau Dynol. 
 

6.2.2 Adroddwyd: Pwysleisiodd y Cyfarwyddwr Adnoddau Corfforaethol fod y cynllun yn adlewyrchu'r 
Cynllun Gweithredu Ehangu Ymgysylltu ac y bydd yn cydredeg â'r broses o’i gyflwyno, dros dair 
blynedd. Ychwanegodd y Pennaeth Adnoddau Dynol fod yr amcanion yn ystyried diogelu’r 
Gymraeg a dyfnhau ymgysylltiad hefyd. 

 
6.2.3 Gofynnodd y Pwyllgor i'r angen i Fwrdd yr Ymddiriedolwyr gynrychioli amrywiaeth Cymru gael ei 

nodi'n benodol yn yr amcanion. Cytunodd y Pennaeth Adnoddau Dynol i'w gynnwys. 
 

6.2.4 Cafodd cynnwys caffael adborth cadarnhaol. 

6.2.5 Penderfynwyd: Yn unol â hynny, a bod y cynllun wedi cael ei gymeradwyo. 
 

7.  Bwlch cyflog rhwng y rhywiau  
7.1 Derbyniwyd: Adroddiad gan y Pennaeth Adnoddau Dynol. 
 
7.2 Adroddwyd: Tynnodd y Pennaeth Adnoddau Dynol sylw at y ffaith bod y Bwlch Cyflog Canolrifol Rhwng 

y Rhywiau’n 2.38% yn 2021, sef gostyngiad cyffredinol o 6.96% mewn cyfnod o ddwy flynedd. Roedd y 
rhesymeg y tu ôl i'r ffigur yn ganlyniad i gynnydd yn nifer yr ymgeiswyr benywaidd a benodwyd i swyddi 
uwch. 
 

7.3 Ychwanegodd y Pennaeth Adnoddau Dynol fod gwaith gyda phartneriaid cymunedol wedi bod ar y 
gweill i ddenu ymgeiswyr o grwpiau lleiafrifol. Byddai trosi ymgeiswyr i gyflogaeth yn cael ei fonitro.  

 
7.4 Penderfynwyd: Yn unol â hynny, a bod yr adroddiad wedi'i nodi. 

 

 

8.  Llywodraethu 
8.1 Diweddariad COVID-19 

8.1.1 Derbyniwyd: Crynodeb gan y Cyfarwyddwr Profiad Ymwelwyr a Phennaeth Amgueddfeydd / 
Amgueddfa Genedlaethol y Glannau, Abertawe. 
 

8.1.2 Adroddwyd: Rhannodd y Cyfarwyddwr Profiad Ymwelwyr y wybodaeth y byddai Amgueddfa 
Cymru yn symud i'r drydedd flwyddyn o reoli COVID. Nodwyd y byddai'r amgylchedd yn y 
dyfodol yn cael ei arwain i raddau llawer mwy gan ganllawiau yn hytrach na chyfyngiadau 
gorfodol, ond y byddai asesiadau risg a monitro COVID trwyadl yn parhau. 

 
8.1.3 Nodwyd y byddai ffigurau ymwelwyr ychydig yn is na'r ffigur a ragwelwyd yn flaenorol, ond 

manteisiodd y Cyfarwyddwr Profiad Ymwelwyr ar y cyfle i ganmol y proffesiynoldeb wrth 
groesawu bron i 635,000 o ymwelwyr dros y flwyddyn ariannol.  

 
8.1.4 Penderfynwyd: Yn unol â hynny, a bod y diweddariad wedi'i nodi. 

 

 

9.  Y wybodaeth ddiweddaraf am Gynaliadwyedd a Datgarboneiddio 
9.1 Derbyniwyd: Papur gan y Cydgysylltydd Datblygu Cynaliadwy a'r Cyfarwyddwr Profiad Ymwelwyr. 

 
9.2 Adroddwyd: Rhannodd y Cyfarwyddwr Profiad Ymwelwyr fod Anne Sharp wedi'i phenodi'n 

Gydgysylltydd Datblygu Cynaliadwy.  
 

9.3 Nodwyd bod yr Archwiliad Carbon wedi'i gwblhau gan GEP Environmental Ltd ar draws wyth safle'r 
amgueddfa. Yn ogystal, roedd Amgueddfa Cymru wedi llwyddo i ennill achrediad Lefel Efydd gan y 
Sefydliad Llythrennedd Carbon. 
 

9.4 Ychwanegwyd bod yr adroddiad Carbon Sero-Net wedi'i gyflwyno i Lywodraeth Cymru mewn pryd. 
 

9.5 Canmolodd y Pwyllgor gydweithwyr am eu momentwm wrth gyflawni gwaith i gefnogi rheolaeth 
gynaliadwy a datgarboneiddio, yn enwedig tuag at Reoli Adfer Tir a Natur. Ychwanegodd y 
Cyfarwyddwr Profiad Ymwelwyr y byddai rheoli llifogydd a thywydd eithafol yn cael eu cynnwys yn y 
Cynllun Rheoli Adferiad. 

 
9.6 Penderfynwyd: Yn unol â hynny, a bod y diweddariad wedi'i nodi.  

 

 

10.  Y diweddaraf am Amgueddfa Gogledd Cymru 
10.1 Derbyniwyd: Adroddiad gan y Cyfarwyddwr Casgliadau ac Ymchwil. 

 
10.2 Adroddwyd: Pwysleisiodd y Cyfarwyddwr Casgliadau ac Ymchwil fod y project wedi'i gynnwys yn y 

Rhaglen Lywodraethu. Nodwyd bod diwygiadau wedi'u gwneud i amserlen y project i ystyried 
egwyddorion dylunio cynaliadwy ac i gynrychioli gwir uchelgais yr Amgueddfa. Penodwyd Gweinyddwr 
Project er gwaethaf problemau gyda recriwtio staff project. 
 

10.3 Esboniodd y Cyfarwyddwr Casgliadau ac Ymchwil y byddai cam ymgynghori'r project – gyda 
Ffederasiwn Amgueddfeydd ac Orielau Cymru (FED) – yn galluogi trafodaeth ledled Cymru, yn enwedig 
ardaloedd yn y Gogledd. Nodwyd bod trafodaethau eisoes ar y gweill gyda chynghorau Gwynedd ac 
Ynys Môn, fel partneriaid allweddol y project.  
 

10.4 Mynegodd y Cyfarwyddwr Casgliadau ac Ymchwil fod angen sesiwn gweithdy ychwanegol i sicrhau bod 
Bwrdd yr Ymddiriedolwyr yn cymeradwyo gweledigaeth y project cyn cwblhau'r astudiaeth 
ddichonoldeb. 

 
 
 
 
 
 
 
 
 
 
 
 
 
 
ALL 

10.5 Penderfynwyd: Yn unol â hynny, a bod y diweddariad wedi'i nodi. Bwriad y Cyfarwyddwr Casgliadau ac 
Ymchwil oedd dod â phapur manwl i gyfarfod nesaf Pwyllgor Bwrdd yr Ymddiriedolwyr. 

 

 
KD 

11.  Llywodraeth Cymru 
11.1 Derbyniwyd: Diweddariad llafar gan y Dirprwy Gyfarwyddwr, Diwylliant a Chwaraeon, Llywodraeth 

Cymru. 
 

11.1.1 Llythyr Cylch Gwaith 
11.1.1.1 Nododd fod y Llythyr Cylch Gwaith wedi'i rannu yn yr wythnos yn dechrau ar 20 Rhagfyr 

2021. Nid oedd y ceisiadau ychwanegol am arian a dderbyniwyd gan Amgueddfa Cymru – ar 
gyfer projectau cyfalaf mawr a blaenoriaethau megis y Cynllun Gweithredu Cydraddoldeb 
Hiliol – wedi'u comisiynu eto wrth i Lywodraeth Cymru aros i'w cyllideb fewnol gael ei 
chyhoeddi.  
 

11.1.1.2 Ychwanegwyd bod Dangosyddion Perfformiad Allweddol drafft wedi'u rhannu â'r Dirprwy 
Gyfarwyddwr Cyffredinol / Prif Swyddog Gweithredu a'r Pennaeth Cynllunio a Materion 
Cyhoeddus.  

 
11.1.2 Strategaeth Ddiwylliant 

11.1.2.1 Nodwyd bod cytundeb cydweithredu Llafur Cymru a Phlaid Cymru wedi darparu cyllid 
Cymorth Grant ychwanegol dros y cyfnod o dair blynedd i Amgueddfa Cymru. Yn ogystal, 
byddai'r cyllid yn cael ei ddyrannu i gefnogi datblygiad y Strategaeth Ddiwylliannol a'r Oriel 
Gelf Gyfoes Genedlaethol. 
 

11.1.3 Oriel Gelf Gyfoes Cymru 
11.1.3.1 Nodwyd y byddai'r achos busnes drafft ar gyfer y project yn cael ei gyhoeddi ddiwedd mis 

Mawrth 2022 ac y byddai'n canolbwyntio ar fodel gwasgaredig ar draws 10 lleoliad. Yn 
ogystal â'r model gwasgaredig, nodwyd bod Cam 2 y project yn parhau yn ei gamau cynnar. 
Byddai'r cam yn ystyried creu safle parhaol wedi'i 'angori' ac roedd yn ganlyniad i'r cytundeb 
cydweithredu. 
 

11.1.3.2 Cynigiodd y Cyfarwyddwr Casgliadau ac Ymchwil sesiwn Gweithdy i Ymddiriedolwyr i drafod 
yr Oriel Gelf Gyfoes Genedlaethol yn fanylach. 

 
11.1.4 Cynllun Cydraddoldeb Hiliol 

11.1.4.1 Nodwyd bod y cynllun wedi'i ailenwi'n 'Gynllun Gweithredu Cymru Gwrth-Hiliol’. Diolchodd y 
Dirprwy Gyfarwyddwr, Diwylliant a Chwaraeon i Amgueddfa Cymru a Chyngor Celfyddydau 
Cymru am eu cyfraniad at gomisiynu'r adroddiadau Ehangu Ymgysylltu. Y gobaith oedd y 
byddai projectau tebyg yn cael eu comisiynu gan Lywodraeth Cymru gyda lefelau uwch o 
raddfa a chwmpas, fel y mae bellach gyda chyllid dros gyfnod o dair blynedd. 

 
11.1.5 Amgueddfa Bêl-droed 

11.1.5.1 Roedd y Dirprwy Gyfarwyddwr, Diwylliant a Chwaraeon yn cynnwys yr Amgueddfa Bêl-droed 
fel un o'r pedair blaenoriaeth allweddol ar gyfer cyllid cyfalaf diwylliannol. Diolchwyd i'r 
Cyfarwyddwr Casgliadau ac Ymchwil a'r Cyfarwyddwr Dysgu a Rhaglenni Cyhoeddus am eu 
cefnogaeth yn y project.  
 

11.1.5.2 Nodwyd bod yr opsiwn a ffefrir ar gyfer cynllun yr adeilad wedi'i nodi a oedd yn sicrhau'r lle 
gorau posibl yn yr ôl troed presennol ac yn cyfyngu ar unrhyw newidiadau i sylfaen yr 
adeilad. Roedd y cynllun yn cynnwys canolfan ddosbarthu ganolog, caffi, oriel, ac adeilad 
newydd ar gyfer cynnig dysgu cymunedol hefyd. Byddai'r achos busnes drafft yn cael ei 
gwblhau erbyn diwedd mis Mawrth 2022. 

 
11.1.6 Presgripsiynu Cymdeithasol 

11.1.6.1 Nodwyd y byddai'r cam cychwynnol yn canolbwyntio ar ddatblygu fframwaith neu restr o 
wasanaethau i Gomisiynwyr Iechyd a Gofal Cymdeithasol i gefnogi presgripsiynu 
cymdeithasol. Cafodd Llywodraeth Cymru ei chynnwys fel partner cyflawni allweddol. 
 

11.1.6.2 Ychwanegwyd y byddai'r ail gam yn gweithio i gefnogi cydweithwyr iechyd i dreialu a 
chomisiynu cynnwys er mwyn sicrhau bod y fframwaith yn cael ei gyflawni'n ymarferol. 
Ystyriwyd bod y Strategaeth Ddiwylliant yn ddull allweddol o gefnogi'r gwaith o'i gyflawni.  

 
11.1.7 Adolygiad wedi'i Deilwra 

11.1.7.1 Nodwyd bod yr Uned Cyrff Cyhoeddus wedi bod mewn cysylltiad â'r Cyfarwyddwr Cyffredinol 
a'r Llywydd, Ymddiriedolwr gyda nifer o ddogfennau templed. Yn ddiweddar, roedd yr 
Adolygiad wedi'i Deilwra wedi ennill momentwm. 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
KD 

11.1.7.2 Pwysleisiodd y Dirprwy Gyfarwyddwr Diwylliant a Chwaraeon bwysigrwydd dewis aelodau 
panel â phrofiad o Amgueddfeydd Cenedlaethol a'r Gymraeg.  

 
11.1.8 Penodiadau 

11.1.8.1 Ychwanegwyd bod nifer o Ymddiriedolwyr Amgueddfa Cymru yn dod i ddiwedd eu hail dymor 
yn y swydd a chynigiwyd eu bod yn cefnogi Llywodraeth Cymru a'r Amgueddfa i nodi 
ymddiriedolwyr newydd addas.  

 
11.2 Penderfynwyd: Yn unol â hynny, a bod y diweddariadau wedi'u nodi. 

 
12.  Diweddariadau Chwarterol Amgueddfa Cymru 

12.1 Casgliadau ac Ymchwil 
12.1.1 Derbyniwyd: Papur gan y Cyfarwyddwr Casgliadau ac Ymchwil. 

 
12.1.2 Adroddwyd: Tynnodd y Cyfarwyddwr Casgliadau ac Ymchwil sylw at y cynnydd a wnaed i'r 

project digideiddio, yn enwedig gan ei fod yn sail i'r model Casgliadau gwasgaredig. 
 

12.1.3 Penderfynwyd: Yn unol â hynny, a bod y diweddariad wedi'i nodi. 
 

12.2 Dysgu a Rhaglenni Cyhoeddus 
12.2.1 Derbyniwyd: Adroddiad gan y Cyfarwyddwr Dysgu a Rhaglenni Cyhoeddus. 

 
12.2.2 Adroddwyd: Diolchodd y Cyfarwyddwr Dysgu a Rhaglenni Cyhoeddus i Lywodraeth Cymru am ei 

chyllid ychwanegol i gefnogi'r Gaeaf Lles, fel rhan o bartneriaeth gyda Ffederasiwn 
Amgueddfeydd ac Orielau Cymru.  

 
12.2.3 Ychwanegwyd bod sgyrsiau ar y gweill gydag Oriel Genedlaethol yr Alban a Chanolfan Celf 

Brydeinig Iâl ar gyfer arddangosfa Gwen John yn 2026, i nodi ei phen-blwydd yn 150 oed. Yna 
byddai'r Arddangosfa’n mynd ar daith o amgylch America a'r Alban.  

 
12.2.4 Penderfynwyd: Yn unol â hynny, a bod y diweddariad wedi'i nodi. 

 
12.3 Cyfathrebu, Marchnata ac Eiriolaeth 

12.3.1 Derbyniwyd: Papur gan y Pennaeth Marchnata a Chyfathrebu a Phennaeth Cynllunio a Materion 
Cyhoeddus a'r timau. 
 

12.3.2 Adroddwyd: Cododd y Pennaeth Marchnata a Chyfathrebu yr ymgysylltiad Twitter diweddar 
rhwng Amgueddfa Cymru a Nigel Farage. Derbyniodd ymateb yr Amgueddfa i sylwadau Nigel 
Farage ar yr Arddangosfa Black Lives Matters y lefel uchaf o ryngweithio ar gyfer postiad 
cyfryngau cymdeithasol Amgueddfa Cymru. 

 
12.3.3 Rhannodd y Pennaeth Cynllunio a Materion Cyhoeddus wahoddiad y Cyfarwyddwr Cyffredinol i 

fynychu'r Pwyllgor Materion Cymreig i drafod Cymru fel cyrchfan fyd-eang. 
 

12.3.4 Ychwanegwyd y byddai'r Cyfarwyddwr Cyffredinol yn cyfarfod â chynrychiolwyr o Oita 
Prefectural Art Museum yn ystod yr wythnos yn dechrau ar 21 Mawrth i lofnodi Memorandwm 
Cyd-ddealltwriaeth rhwng y ddau sefydliad. Cynigiodd y Pennaeth Cynllunio a Materion 
Cyhoeddus rannu'r Memorandwm Cyd-ddealltwriaeth. 

 
12.3.5 Penderfynwyd: Yn unol â hynny, a bod y diweddariad wedi'i nodi. 

 
12.4 Digidol a TGCh 

12.4.1 Derbyniwyd: Papur gan Bennaeth y Cyfryngau Digidol a Phennaeth TGCh. 
 

12.4.2 Adroddwyd: Bod y diweddariad wedi'i ystyried. 
 

12.4.3 Penderfynwyd: Yn unol â hynny, a bod y diweddariad wedi'i nodi. 
 

 

13.  Adroddiad y Prif Swyddog Gweithredu 
13.1 Derbyniwyd: Papur gan y Dirprwy Gyfarwyddwr Cyffredinol / Prif Swyddog Gweithredu. 

 
13.2 Adroddwyd: Bod y papur wedi'i ystyried. 

 
13.3 Penderfynwyd: Yn unol â hynny, a bod y papur wedi'i nodi. 

 
 

 



Cofnodion Drafft Sesiwn Agored Bwrdd yr Ymddiriedolwyr 
24 Mawrth 2022 

 
14.  Atodiad 

14.1 Camau gweithredu sy'n codi o Bwyllgor y Bwrdd ym mis Rhagfyr 
14.1.1 Penderfynwyd: Yn unol â hynny, a bod y papur wedi'i nodi. 

 

 

15.  Unrhyw Fater Arall 
15.1 Adroddwyd: Diolchodd y Cyfarwyddwr Cyffredinol i'r Uwch Swyddog Gweinyddol Polisi a Materion 

Cyhoeddus am ei gefnogaeth barhaus wrth gydlynu cyfarfodydd. 
  

15.2 Penderfynwyd: Yn unol â hynny, ac nad oedd unrhyw faterion ychwanegol yn codi. 
 

 

 

 

 


